
   Епле ансат çак пурнăçра,

Тӳпе çути, хĕвел ăшши те,

Вăрман, уй-хир – йăлтах санра.

Çак ырлăхсем пурне те çитĕç.

Епле ансат çак пурнăçра!

Тӳпе ялан йăл-йăл кулмасть,

Пулать вут-çулăмлă, пушарлă.

Ун чух – хĕвел те ăшă мар,

Ун чух – çĕн çăкăр та тăварлă.

Çук, пурнăçра пит ансат мар.



Телейлĕ кун, сăваплă вилĕм –

Хăшне халь суйласа эс илĕн?

Е шутлăн выçăхса ларма?

Çук, çăмăл мар çав пурăнма.



Пыраççĕ ĕçӳсем ăнса,

Ĕçле те, çи те, канлĕн çывăр.

Тепри вилет выçса, шăнса…

Епле çак пурнăçра пит йывăр,

Епле çак пурнăçра ансат!

